
ABSTRAK 
 

Sistem e-Yuran PPTT merupakan sebuah sistem pengurusan pembayaran yuran penduduk di 
Taman Tropika, Kajang. Sistem ini dibangunkan untuk menyelesaikan masalah pembayaran 
yuran penduduk yang tidak efisien dan teratur, di samping meningkatkan ketelusan di dalam 
pengurusan kewangan. Metodologi yang diaplikasikan di dalam pembangunan perisian ini 
adalah model Agile yang menekankan keperluan utama pengguna. Setiap ciri atau fungsi yang 
dibangunkan akan dijalankan pengulangan pendek yang dikenali sebagai “sprint” serta diuji 
oleh pengguna bagi mendapatkan maklum balas. Sistem yang dibangunkan adalah berasaskan 
web yang dapat diakses melalui sambungan rangkaian menggunakan HTTP di samping 
menerapkan elemen antara dua muka yang responsif. Teknologi yang digunakan di bahagian 
hadapan adalah Bootstrap 5 manakala di bahagian belakang pula adalah bahasa pengaturcaraan 
PHP (Laravel) berserta MySQL sebagai pangkalan data dan Apache (LiteSpeed) sebagai 
pelayan web. Sistem ini diharap dapat melancarkan pengurusan kewangan dan pembayaran 
yuran bagi persatuan dan penduduk Taman Tropika, Kajang. 

 
PENGENALAN 

 
Malaysia telah menyaksikan transformasi dalam ekosistem pembayaran, terutamanya di dalam 
pengurusan pembayaran yuran di Malaysia. Dalam konteks Persatuan Penduduk Taman 
Tropika (PPTT) di Kajang, inisiatif untuk menerima pakai sistem pembayaran digital bagi 
pembayaran yuran penduduk menggambarkan langkah progresif menuju pengurusan 
kewangan yang lebih lancar dan telus di samping mendukung aspirasi negara untuk mencapai 
ekonomi yang lebih inklusif dan berdaya tahan. Mengambil kira peningkatan yang 
mencatatkan 291 transaksi e-pembayaran per individu pada tahun 2022, adalah jelas 
menunjukkan bahawa masyarakat Malaysia semakin bergantung kepada penggunaan teknologi 
di dalam urusan harian mereka pada masa kini (Rebecca 2023). Untuk meningkatkan 
penggunaan e-pembayaran, kerajaan dan institusi kewangan boleh terus mempromosi dan 
mendidik orang ramai tentang faedah e-pembayaran, menyediakan insentif untuk penggunaan 
e-pembayaran, dan meningkatkan kebolehcapaian dan kemudahan kaedah e-pembayaran 
(Digital News Asia 2023). Di samping itu, syarikat teknologi kewangan turut digalakkan untuk 
terus berinovasi terhadap pembayaran digital dan e-dompet mesra pengguna untuk memenuhi 

permintaan pembayaran tanpa tunai yang semakin meningkat (Commission Factory 2023). 
Persatuan Penduduk Taman Tropika (PPTT) di Kajang, dengan sistem pembayaran yuran 
penduduk yang digital, berpotensi untuk mengintegrasikan unsur-unsur ini dalam 
pengurusannya bagi menerapkan transaksi yang lebih selamat, mudah, dan inklusif untuk 
pengurusan kewangan yang lebih baik. Inisiatif ini tidak hanya menyokong visi negara untuk 
akses pembayaran yang lebih luas dan selamat tetapi juga menandakan langkah maju dalam 
pembaharuan pengurusan kewangan dalam kalangan komuniti. 

 

METODOLOGI KAJIAN 
 

Kajian ini dijalankan dengan menggunakan Kitar Hayat Pembangunan Perisian, atau “Software 
Development Life Cycle” (SDLC). SDLC merupakan sebuah proses yang digunakan untuk 
merangka, membangunkan, dan menguji sesebuah perisian. Ia bertujuan untuk menghasilkan 
sebuah sistem yang berkualiti serta memenuhi kehendak pengguna (Gantayat 2022). Terdapat 
pelbagai model yang dapat digunakan di dalam SDLC. Sebagai contoh, Waterfall model, 
Iterative model, Spiral model, Agile model, dan lain-lain. Setiap model ini mempunyai 
kegunaan dan langkah-langkah tersendiri dalam menghasilkan sebuah sistem. Bagi 
membangunkan sistem ini, model Agile telah dipilih kerana ia lebih mudah dan efisien untuk 
diguna pakai dalam kajian ini. Hal ini kerana model ini membahagikan tugas kepada skop-skop 
yang kecil dan dapat dilakukan secara berperingkat (Clesham 2023). Di setiap peringkat, sistem 
akan ditambah baik sehingga semua keperluan sistem tersebut dapat dicapai. Proses ini akan 
dilakukan dalam kitaran yang berulang bagi menghasilkan sebuah sistem yang berfungsi 
dengan baik. 
Fasa perancangan 
Fasa perancangan adalah merupakan fasa pertama dalam metodologi Agile. Fasa ini bertujuan 
untuk membuat analisis keperluan dalam membangunkan Sistem e-Yuran PPTT bagi 
memenuhi keperluan pengguna. Dalam fasa ini, sesi perbincangan bersama pengurusan PPTT 
dan para penduduk dijalankan bagi mengenal pasti penyataan masalah, cadangan penyelesaian, 
objektif, skop dan kekangan projek. 

Fasa reka bentuk 
Seterusnya, berdasarkan analisis keperluan yang telah dikumpulkan, reka bentuk sistem akan 
mula dijalankan dengan memastikan segala fungsi-fungsi penting di dalam objektif sistem ini 
tercapai. Antara muka yang menarik dan mesra pengguna juga perlu diutamakan dalam 
membangunkan sistem ini. Selain itu juga, pada fasa reka bentuk, antara muka sistem direka 
mengikut analisis keperluan yang dikumpulkan melibatkan objektif penggunaan sistem. 

Fasa pembangunan 
Pada fasa pembangunan, prototaip awal bagi Sistem e-Yuran PPTT akan mula dibangunkan. 
Sistem ini dibangunkan dan disiapkan secara berperingkat mengikut jadual perancangan 
projek berdasarkan antara muka yang telah dirancang dan direka bentuk pada fasa sebelum 
ini. 
 
Fasa pengujian 
Setelah melepasi fasa pembangunan, fasa pengujian akan dijalankan bagi mengenal pasti ralat 

yang terdapat pada sistem. Fasa ini juga penting untuk memastikan sistem yang telah 
dibangunkan dapat berfungsi dengan baik. Pengguna yang terlibat dalam fasa pengujian 
adalah pengurusan PPTT. Mereka diminta untuk menggunakan Sistem e-Yuran PPTT yang 
telah dibangunkan dan memberi maklum balas berserta cadangan penambahbaikan berkaitan. 
 

KEPUTUSAN DAN PERBINCANGAN 
 

Pembangunan Sistem e-Yuran PPTT telah berjaya dibangunkan dan dokumentasinya telah 
dilengkapkan. Sistem ini adalah berasaskan web, menggunakan teknologi seperti PHP 
(Laravel) untuk backend, MySQL sebagai pangkalan data, dan Bootstrap 5 untuk frontend, 
dihoskan pada pelayan Apache (LiteSpeed). Hosting dan domain disediakan oleh 
ServerFreak, dan sistem boleh diakses melalui www.eyuran.pptt.my. ToyyibPay digunakan 
sebagai gerbang pembayaran untuk memudahkan transaksi yuran secara digital.  
 
 Untuk menggunakan sistem ini, pengguna perlu mendaftar akaun terlebih dahulu 
dengan menekan butang ‘Daftar’. Di sini, pengguna perlu memasukkan maklumat peribadi 
seperti nombor kad pengenalan, nama penuh, nombor telefon, alamat emel , kategori 
pengguna sama ada pemilik atau penyewa rumah, nombor rumah, nama jalan dan kata laluan 
bagi tujuan pendaftaran dan pengesahan diri ke dalam sistem. Rajah 4.1 merupakan antara 
muka pendaftaran. 
 

 
Rajah 1 Antara muka pendaftaran 

 
Apabila pengguna telah mendaftarkan akaun, pengguna akan dipaparkan halaman log masuk. 
Antara muka untuk log masuk adalah seperti yang ditunjukkan dalam Rajah 2, di mana 
pengguna boleh menggunakan e-mel dan kata laluan akaun mereka untuk log masuk ke dalam 
sistem. 

Rajah 2 Antara muka log masuk 

 
Sistem ini akan memaparkan halaman utama apabila pengguna berjaya log masuk ke dalam 
sistem. Rajah 3 menunjukkan antara muka halaman utama. Di sini, terdapat statistik bilangan 
bil dibayar dan tertunggak berserta jumlah transaksi yang telah dilakukan oleh pengguna. 
Selain itu, terdapat juga graf berkaitan transaksi pembayaran secara tahunan di samping 
maklumat transaksi terkini. 
 

 
Rajah 3 Antara muka halaman utama 

 
Rajah 4 menunjukkan antara muka bil yuran bagi pengguna. Pada bahagian ini, pengguna 
dapat menyemak senarai bil yang perlu dilunaskan. Selain itu, terdapat juga bar kemajuan 
pada setiap bil yang berfungsi untuk memantau pembayaran bil yang dilakukan secara 
bulanan. 
 

Cop
yri

gh
t@

FTSM 

    
    

  U
KM



PTA-FTSM-2024-A192570 

 
Rajah 4 Antara muka bil yuran pengguna 

 
Rajah 5 menunjukkan antara muka pembayaran bagi bil yuran. Di sini, pengguna perlu 
memilih bulan yang ingin dibayar. Seterusnya, sistem akan memaparkan jumlah yuran yang 
perlu dibayar berdasarkan pilihan bulan yang dipilih. Pengguna kemudian boleh meneruskan 
dengan kaedah pembayaran yang disediakan untuk menyelesaikan transaksi. 
 

 
Rajah 5 Antara muka pembayaran 

 
Rajah 6 menunjukkan antara muka rekod bayaran bagi pengguna. Di sini, pengguna boleh 
menyemak rekod bayaran bil yang telah dilakukan. Setiap pembayaran bil yang berjaya dan 
tidak berjaya akan direkodkan bagi memudahkan pengguna menyemak semula pada masa 
akan datang. 

Rajah 6 Antara muka rekod bayaran 

 
Seterusnya, sistem ini juga terdapat antara muka bagi pihak pengurusan iaitu Admin. Rajah 7 
menunjukkan antara muka halaman utama pengurusan yang menyediakan gambaran 
keseluruhan sistem. Ia memaparkan statistik penting seperti jumlah bil yang belum dibayar 
dan transaksi terkini serta laporan kewangan. Antara muka ini direka untuk memudahkan 
akses cepat kepada modul utama dan fungsi pengurusan yang kerap digunakan. 
 

 
Rajah 7 Antara muka halaman utama pengurusan 

 
Rajah 8 hingga Rajah 10 menunjukkan antara muka bil yuran, senarai bil yuran, dan cipta bil 
yuran bagi pengurusan. Antara muka ini membolehkan pihak pengurusan melihat dan 
menguruskan bil yuran yang dicipta mengikut tahun. Ia juga memaparkan jumlah 
keseluruhan, jumlah dibayar, dan jumlah baki tertunggak pada setiap bil. Ini membolehkan 
pengurusan menyemak dan memantau semua transaksi dengan lebih berkesan. 

Rajah 8 Antara muka bil yuran pengurusan 

 
 

 
Rajah 9 Antara muka senarai bil yuran pengurusan 

Rajah 10 Antara muka cipta bil yuran pengurusan 

 
Rajah 11 menunjukkan antara muka laporan kewangan yang membolehkan pihak pengurusan 
melihat dan menganalisis maklumat kewangan. Antara muka ini menyajikan data dalam 
bentuk jadual, memudahkan pengurusan membuat keputusan berdasarkan maklumat yang 
tepat. Pengurusan boleh menapis laporan mengikut tarikh untuk mendapatkan gambaran yang 
lebih terperinci. 

 

 
Rajah 11 Antara muka laporan kewangan 

 
Rajah 12 dan Rajah 13 menunjukkan antara muka alamat dan antara muka tambah alamat 
baru. Rajah 12 memaparkan senarai alamat sedia ada yang boleh diurus oleh pihak 
pengurusan. Manakala, Rajah 13 membolehkan pihak pengurusan menambah alamat baru 
dengan mengisi maklumat yang diperlukan. Antara muka ini direka untuk memudahkan 
pengurusan maklumat alamat dengan lebih sistematik dan efisien. 

Cop
yri

gh
t@

FTSM 

    
    

  U
KM



PTA-FTSM-2024-A192570 

 

 
Rajah 12 Antara muka alamat 

 
 

 
Rajah 13 Antara muka tambah alamat baru 

 
Rajah 14 dan Rajah 15 menunjukkan antara muka penduduk dan antara muka kemaskini 
butiran penduduk. Rajah 14 memaparkan senarai penduduk yang boleh diurus oleh pihak 
pengurusan. Sementara itu, Rajah 15 membolehkan pihak pengurusan mengemaskini butiran 
penduduk dengan maklumat terbaru. Antara muka ini direka untuk memastikan pengurusan 
maklumat penduduk dilakukan dengan tepat dan teratur. 

Rajah 14 Antara muka penduduk 

 
 

 
Rajah 15 Antara muka kemaskini butiran penduduk 

 
 
Cadangan Penambahbaikan 
Untuk masa hadapan, Sistem e-Yuran PPTT boleh menambah beberapa fungsi yang lebih 
canggih untuk meningkatkan lagi keberkesanan dan kemudahan penggunaannya. Antara 
cadangan penambahbaikan termasuklah memperkenalkan fungsi log masuk automatik yang 
membolehkan pengguna mengakses sistem dengan lebih mudah tanpa perlu memasukkan 
maklumat log masuk setiap kali.  
 

Sistem ini telah menyediakan fungsi notifikasi masa nyata yang menghantar 
peringatan melalui emel kepada pengguna mengenai tarikh tamat pembayaran dan status 

pembayaran mereka. Sebagai penambahbaikan, fungsi notifikasi ini boleh ditingkatkan 
dengan memberi peringatan melalui aplikasi WhatsApp. Ini akan memudahkan pengguna 
mendapatkan maklumat penting secara langsung di telefon bimbit mereka. Akhir sekali, 
sistem ini boleh disesuaikan dengan pelbagai platform, termasuk aplikasi mudah alih, bagi 
memudahkan pengguna mengakses sistem ini dari pelbagai peranti.  
 

KESIMPULAN 
 

Pembangunan Sistem e-Yuran PPTT bertujuan untuk memodenkan proses pembayaran yuran 
penduduk di Taman Tropika, Kajang, dengan menggantikan kaedah konvensional kepada 
sistem pembayaran digital yang lebih efisien dan teratur. Sistem ini diharapkan dapat 
memudahkan urusan pembayaran yuran dan meningkatkan pengurusan kewangan persatuan. 
Walaupun terdapat beberapa kekangan, seperti keselamatan data dan kos pembangunan, 
potensi manfaat yang ditawarkan oleh sistem ini adalah signifikan. Dengan penerapan 
cadangan penambahbaikan di masa hadapan, Sistem e-Yuran PPTT dapat terus berkembang 
dan memenuhi keperluan pengguna dengan lebih baik, seterusnya menyokong visi ke arah 
digitalisasi pengurusan kewangan yang lebih inklusif dan efisien. 

 
Kekuatan Sistem 
Kekuatan Sistem e-Yuran PPTT terletak pada penerapan elemen digital dalam pengurusan 
pembayaran yuran yang mampu menarik minat pengguna serta memudahkan urusan 
pembayaran. Sistem ini menyediakan antara muka yang mesra pengguna dan menyokong 
pelbagai kaedah pembayaran digital, yang meningkatkan kemudahan bagi penduduk Taman 
Tropika. Selain itu, sistem ini juga memaparkan rekod pembayaran yang teratur dan tepat, 
membantu pihak pengurusan dalam menyediakan laporan kewangan yang lebih baik. 
 
Kelemahan Sistem 
Kelemahan Sistem e-Yuran PPTT ialah cabaran dalam memastikan keselamatan dan privasi 
data pengguna, serta keperluan untuk menyediakan sokongan teknikal yang mencukupi bagi 
pengguna yang mungkin kurang arif dengan teknologi digital. Selain itu, kos pembangunan 
dan penyelenggaraan sistem juga perlu diambil kira, terutama dengan sumber kewangan yang 
mungkin terhad.  

